[image: A picture containing icon

Description automatically generated] 
 
Galwad i Dendro: 
Cytundeb Marchnata Tŷ Newydd 
 
Y Gyllideb Sydd ar Gael: £25,000 
Dyddiad cau ar gyfer Mynegiadau o Ddiddordeb:  
5.00 pm, dydd Mercher 23 Awst  
 
Mae Llenyddiaeth Cymru yn chwilio am unigolyn neu gwmni i gyflawni cytundeb tymor penodol ar gyfer Canolfan Ysgrifennu Tŷ Newydd. Bydd y cytundeb yn rhedeg o 4 Medi 2023 hyd ddiwedd Ebrill 2024.  
 
Cyd-destun 

Llenyddiaeth Cymru yw’r cwmni cenedlaethol dros ddatblygiad llenyddiaeth. Ein gweledigaeth yw Cymru sydd yn grymuso, yn gwella ac yn cyfoethogi bywydau drwy lenyddiaeth. 
Rydym yn hwyluso, noddi ac yn cyflawni rhaglen llenyddol ledled Cymru. Mae ein gwaith yn cynnwys ysbrydoli cymunedau trwy gyfranogi mewn llenyddiaeth, datblygu sgiliau a thalentau awduron, a dathlu diwylliant llenyddol Cymru. 
I gyflawni hyn, rydym wedi adnabod tair blaenoriaeth lle byddwn yn canolbwyntio’n gwaith a’n buddsoddiad, a rheiny’n ceisio ysgogi newid mewn cymdeithas drwy lenyddiaeth: 

· Cynrychiolaeth a Chydraddoldeb: Datblygu sector sy’n cefnogi mynediad teg i bawb drwy fynd i’r afael ag anghydraddoldebau hanesyddol a strwythurol a rhoi llwyfan i leisiau amrywiol; 
· Iechyd a Llesiant: Cefnogi llesiant unigolion a chymunedau, gan ddefnyddio llenyddiaeth fel grym iachaol i gryfhau gwasanaethau; ac
· Argyfwng Hinsawdd: Defnyddio creadigrwydd i addysgu, archwilio a herio, gan wella ymwybyddiaeth pobl o’r argyfwng hinsawdd ac ysgogi newid er gwell. 

Mae Llenyddiaeth Cymru yn elusen gofrestredig, a cawn ein hariannu gan Gyngor Celfyddydau Cymru. Rydym yn gweithio yn Gymraeg, Saesneg ac yn ddwyieithog ledled Cymru, ac mae ein swyddfeydd yn Llanystumdwy a Chaerdydd.  
Tŷ Newydd yw Canolfan Ysgrifennu Cenedlaethol Cymru, a phencadlys Llenyddiaeth Cymru. Wedi ei sefydlu yn 1990, mae miloedd o ddarpar awduron ac egin ysgrifenwyr wedi cerdded trwy’r ein drws glas eiconig. Mae Llenyddiaeth Cymru yn rhedeg cyrsiau ac encilion ysgrifennu creadigol yn Nhŷ Newydd trwy gydol y flwyddyn yn y Gymraeg a’r Saesneg.  
 
Briff a Chanlyniadau Disgwyliedig 

Rhwng 2014 a 2019, profodd Llenyddiaeth Cymru dwf cryf o ran gwerthiant cyrsiau ysgrifennu creadigol Tŷ Newydd, serch hynny, mae aflonyddwch y pandemig a’r argyfwng costau byw parhaus wedi effeithio ar sut, pryd a pha mor aml y mae cynulleidfaoedd yn archebu ein gweithgareddau. Bwriad y rôl hon yw cefnogi Llenyddiaeth Cymru i adeiladu’r brand ar gyfer y Ganolfan, ein helpu i ddeall ein cynulleidfaoedd presennol a phosibl yn well a chynyddu gwerthiant ar gyfer ein rhaglen 2024.
Y prif elfennau, a’r allbynnau craidd ar gyfer y contract yw:
1. Cyflwyno lansiad proffil uchel ar gyfer rhaglen Tŷ Newydd 2024 (sydd wedi’i gynllunio ar gyfer hydref 2023) gyda’r nod o gyrraedd cynulleidfaoedd newydd ac ymgysylltu â rhai cyfredol, a sicrhau digon o sylw i’r rhaglen yn y wasg, y cyfryngau a lleoliadau perthnasol sy’n tynnu sylw’r gymuned ysgrifennu.

Allbynnau:
a. Ymgyrch hysbysebu i gynnwys amrywiaeth o gyhoeddiadau, pamffledi a rhestrau.
b. Sylw mewn papurau newydd ledled y DU a/neu sianeli newyddion (ee The Guardian, BBC, ITV).
c. Ymgyrch farchnata ddigidol (ar Instagram, Twitter a Facebook yn bennaf) gyda rhywfaint o hysbysebu â thâl.

2. Cynyddu gwerthiant ar gyfer cyrsiau ac encilion a drefnwyd o fis Awst 2023.
Allbynnau:
a. Cyflwyno ymgyrch farchnata ddigidol (ar Instagram, Facebook a Twitter yn bennaf).
b. Marchnata uniongyrchol i amrywiaeth o rhanddeiliaid a chynulleidfaoedd yng Nghymru a ledled y DU, gan gynnwys sefydliadau llenyddol, grwpiau ysgrifennu a darllen, prifysgolion, cyhoeddwyr a mwy.

3. Creu a gweithredu cynllun marchnata ar gyfer Canolfan Ysgrifennu Tŷ Newydd fel brand. Rydyn ni eisiau rhannu’r profiad o fod yn Nhŷ Newydd yn well, dathlu llwyddiannau a thystebau, ac ehangu ar hanes y tŷ.
Allbynnau:
a. Sylw mewn papurau newydd ledled y DU a/neu sianeli newyddion (ee The Guardian, BBC, ITV) ar Llenyddiaeth Cymru a'r rhaglen o gyrsiau yn Nhŷ Newydd.
b. Ailwampio copi gwefan.
c. Gwelliant Optimeiddio Peiriannau Chwilio (SEO)
d. Datblygu asedau newydd a ffotograffau o'r tŷ ac amrywiaeth o gyrsiau.
e. Ymgyrch farchnata ddigidol (ar Instagram, Twitter a Facebook yn bennaf) gyda rhywfaint o hysbysebu â thâl.

4. Proffil cynulleidfaoedd presennol, gan gynnwys daearyddiaeth, cefndir, lle maent yn dod i wybod am Tŷ Newydd, a'r tebygolrwydd o ailarchebu.
Allbynnau:
a. Adroddiad ar gynulleidfaoedd presennol.
b. Argymhellion ar sut i ymgysylltu’n well â’r rhai sydd fwyaf tebygol o fynd ymlaen i archebu cyrsiau ysgrifennu creadigol.
c. Datblygu cronfa ddata fewnol o gysylltiadau at ddibenion marchnata a hyrwyddo.

Meini prawf
Rydym yn agored i gynigion gan unigolion neu gwmnïau sy’n teimlo y byddent yn gallu cwblhau’r allbynnau a amlinellir uchod o fewn yr amserlen. Rydym yn hyblyg o ran sut y cyflawnir y contract, a byddwn yn disgwyl gweld manylion yn eich datganiad o ddiddordeb ar eich amserlen waith arfaethedig.
Byddem yn disgwyl i chi, neu’ch sefydliad, fod â hanes profedig o weithio gyda’r sectorau diwylliannol neu dwristiaeth i gynyddu gwerthiant, a chymhwysedd clir i ddarparu gweithgaredd marchnata trwy gyfrwng y Gymraeg. Yn ogystal, hoffem weld perthnasoedd sefydledig gyda phrif sianeli cyfryngau a hanes cryf o harneisio’r cyfryngau cymdeithasol i gynyddu affinedd brand.

Cyllideb
Mae gennym gyllideb o hyd at £25,000 i gwblhau’r gwaith. Seiliwyd hyn ar unigolyn yn gweithio 3 diwrnod yr wythnos ar gyfartaledd am £300 y diwrnod am gyfnod y contract.

Sut i Gofrestru'ch Diddordeb
1) Am ragor o wybodaeth neu am sgwrs anffurfiol gydag aelod o staff Llenyddiaeth Cymru cyn mynegi diddordeb, cysylltwch â post@llenyddiaethcymru.org / 01766 522 811 (Tŷ Newydd) neu 029 2047 2266 (Caerdydd).

2) Anfonwch lythyr mynegiant (uchafswm o ddwy dudalen A4) yn amlinellu:
· eich diddordeb yn y tendr
· manylion am sut yr ydych yn bwriadu ei gyflawni
· manylion eich profiad perthnasol blaenorol
· manylion tystlythyrau a all ategu eich addasrwydd.
· Eich amserlen brisio
Fel arall, mae croeso i chi anfon fideo pum munud atom yn cynnwys yr un manylion.

Dyddiad cau ar gyfer Mynegiadau o Ddiddordeb: 5.00 pm ddydd Mercher 23 Awst.

Llinell Amser
Byddwn yn cysylltu â phob ymgeisydd erbyn 31 Awst 2023 i roi gwybod iddynt am y canlyniad. Rhwng y dyddiad cau a'r dyddiad hwn, rydym yn debygol o fod mewn cysylltiad ag ymgeiswyr i drafod eu cynnig yn fanylach cyn gwneud penderfyniadau.

